
میللتیمیز اوز تاریخی نین هیجانلی گونلرینی کئچیرمکده دیر. میللتیمیز ایگیت شهیدلری نین یاسیندا، یارالانان و توتوقلانان عزیزلری نین نایرانچیلیغیندا یاشاسادا، اوره کلری عضب و ایناملا دولودور. اوز نهایی هدفی اولان آزادلیق و مستقیللیک آرزوسو ایله ایره لی لمکده دیر. میللتیمیزین دوشمنی اولان فارس شوونیستلری ایسه اوز حقیقی یوزونو گوسترمکده دیرلر. بو گونه قده راونلار بیزلره "هموطن" ،" غیور آذربایجانلیلار" ، " ایرانین باشیسینیز"کیمی بوش سوزلری دئمکله میللتیمیزی  آلداتماغا چالیشیردیلار. آمما عملده ایسه اوز مستملکه چی سیاستلریندن ال گوتورمه ییب ، یئری گلدیکده 1325 نجی ایلده اولدوغو کیمی هر مستملکه چی کیمی ایشغالچی قوشونلارینی، نیظامی و امنیت قووه لرینی میللتیمیزین اوستونه یورودوب،میللتیمیزین آزادلیق و حاق سه سینی بوغماغا چالیشیرلار. بوگونه قده ر ایرانین  ایچینده و ائشی یینده اولان فارس میللتی نی سوزده آیدین و ضیالیلاری دا جینایتکار شوونیست تهرانرژیمی نین ائتدییی جینایتلرینی، مستملکه چی سیاستلرینی  قینامامیشلار. عکسینه آغیزلارینا قیفیل ووروب، یاخود آچیق ـ آشکار تئروریست رئژیمین میللتیمیزه قارشی آپاردیقلاری آیری ـ سئچگینلیک سیاستینی و جینایتکار عمللرینی دستکله ییرلر. اونلار حقانییتی یوخ ، ناحقلی لییی حمایت تئدیرلر. بیزه گوره اونلارین آچی سیندان بو طبیعی دیر. بو مستملکه چیلرین خصوصییتلریندندیر. 

بوگون داها بیزیم اوزوموزدن اولان آسیمیله اولموشلاریمیز ، اوز کیملی یینی ایتیرمیش اولان خوش نیتلی لریمیز یاخود ایران دئییله ن دوسداغین سیاسی تشکیلاتلارا قاتیلیب حتا اونلارا رهبرلیک ائده ن آذربایجانلیلاریمیز  بوتون بو اولوب ـ بیتن لردن عبرت درسی آلمالیدیرلار. اوزلرینه گلمه لیدیرلر. یاد دوشمنی نین یانیندا یوخ، اوز میللتیمیزین قوجاغینا قاییتمالیدیرلار، اونون یانیندا یئر آلمالیدیرلار.میللتیمیزین بو حاقلی موباریزه سینه قاتیلمالیدیرلار. اوزلری بیلمه دن فارس شوونیستلری طرفیندن بوینونلارینا سالینمیش اسارت بویوندوروغونو ـ زنجیرینی قیرمالیدیرلار. بیر آذربایجانلی نین بئله فارس شوونیزمه  کوله لیک ائتمه سی آذربایجان میللتینه اهانت دیر. حتا اونلارا بیر میزین باشیندا اوتورب دانیشماق بئله آردیر. چونکی فارس شوونیستلری نین ان دئموکراتلاری بئله شوونیست دوشونجه نی اوز ایچلرینده داشی ییرلار. 

ایگیت قهرمان میللتیمیز !

واحید مستقیل آذربایجان جبهه سینه گوره وطنیمیز آذربایجاندا آپاریلان بو ساواش مقدس دیر. چونکی بو ساواش  مستملکه دن قورتولوب، آزادلیغا قوووشما ساواشیدیر. بو ساواشدا بیرـ بیرمیزدن آیریلمامالی ییق. گوجلریمیزی بیر یئره توپلامالی ییق. سلیقه و دوشونجه فرق ایکلرینی هله لیک بیر یانا بوراخمالی ییق. بونلاری اوز مستقیلی میزی آلدیقدان سونرایا آختارمالی ییق. ائله بو مقدس مقصد اساسیندا یولی آیی نین اوچ و دوردونده  (4ـ3 .06 2006)آلمانین کولن شهرینده  آذربایجانیمیزین تشکیلات نوماینده لری ایله یاناشی بعضی تانینمیش سخصییتلریده بیر آرایا گله ره ک  ایکی گون  دارتیشب و وطنیمیزده اولان قیامی گوتور قوی ائتدیب سونوندا " گونئی آذربایجان میللی بیرلیک شوراسینی" قورا بیلمیشلر. بو سئویندیرجی بیر خبردیر. گئجده اولسا واختیندا آتیلمیش بیر آددیم دیر. 

واحید مستقیل آذربایجان جبهه سی ایللردیرکی سیاسی تشکیلاتلار آراسی بئله اورتاق امکداشلیق و ایش بیرلییی نین طرفداری اولموش و بو یولدا الیندن گله نی اسیرگه مه میشدیر. بو اورتاق موباریزه میزده شرط و اساسدیر.میللتیمیزه اوغورلو  اولماسینی دیله ییریک

یاشاسین آذربایجان میللتی نین آزادلیق و مستقیللیک ساواشی!

یاشاسین وطن و میللتمیزین گله جه یی اوغروندا بیرلیک!

مهو اولسون تئروریست ، مسیملکه چی تهران رئژیمی!

یاشاسین آذربایجان !

واحید مستقیل آذربایجان جبهه سی 

